
					এই পাতাটির মুদ্রণ সংশোধন করা প্রয়োজন। 
SR98 ধৰ্ম্মজীবন ৷ ”
অসারতা প্ৰতীতি করিয়া প্রেমের ধৰ্ম্মের জন্য উন্মুখ ভাব প্ৰকাশ করিয়াছেন। ইহাই এই সকল মহাজনের বিশেষত্ব । যখন দেশের সাধারণ লোক অসার আড়ম্বরপূর্ণ, বলিদানপূর্ণ ভয়ের ধৰ্ম্ম লইয়া সন্তুষ্ট ছিল, তখন তাহারা তাহা হইতে মুখ ফিরাইয়া দীর্ঘনিঃশ্বাস পরিত্যাগ করিয়া বলিয়াছেন-“এ সকল অসার অনুষ্ঠানে কি ফল ?” বৃদ্ধ য়িহুদী রাজা দায়ুদের সংগীতাবলী হইতে যে অংশটুকু উদ্ধত করা হইয়াছে, তাহ। এইরূপ দীর্ঘনিঃশ্বাস মাত্র। এই দীর্ঘনিঃশ্বাস যুগে যুগে অনেক মহাজনের হৃদয় হইতে উঠিয়াছে। বৃহদারুণ্যক উপনিষদে যাজ্ঞবল্ক্য-গাগী-সংবাদ নামে একটি পরিচ্ছেদ আছে, তন্মধ্যে মহর্ষি যাজ্ঞবল্ক্য গাগাঁকে বলিতেছেন ঃ
“যে বা এতদক্ষরং গার্গ্যবিদিত্বাহ স্মিন লোকে জুহোতি যজতে তপস্তপ্যতে বহুনি বর্ষসহস্ৰাণ্যন্তবদেবাস্য তদ্ভবতি ।”
অর্থ-হে গাগি ! যদি কোনও ব্যক্তি এই অবিনাশী পরম পুরুষকে না জানিয়া বহু সহস্ৰ বৎসর হােম, যাগ, তপস্যাদি করে, সে সমুদায়ের কোনও ফল হয় না, সে সমুদায় বিনষ্ট হয় ।”
ইহাও ঐ দীর্ঘনিঃশ্বাস ; হায় ! এ আসার যাগ-যজ্ঞ তপস্যাতে প্ৰয়োজন কি ! তাহাকে জানা এবং শ্ৰীতি করাই ত সার কথা ! ভয়ের ধৰ্ম্ম প্রেমের ধৰ্ম্মে পরিণত হইবার পর্বে এইরূপ দীর্ঘনিঃশ্বাস বার বার মানব-হৃদয় হইতে উঠিয়াছে। সাধুদিগের " এই হায় হায় রবের প্রতিধ্বনি সর্বদেশের শাস্ত্রে পড়িয়া রহিয়াছে। নানক ক্ষোভ করিয়া বলিয়াছিলেন-“হে

		 এই পাতা শেষ সম্পাদিত হয়েছে ১১:০০টার সময়, ২৮ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

